
«__» «______» 2020 թվականի N ___ Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ 
ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ


 Ղեկավարվելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետով և 23-րդ հոդվածի 3-րդ մասով՝ Հայաստանի Հանրապետության կառավարությունը      ո ր ո շ ու մ    է.

1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 և N 5 աղյուսակներում  վերաբաշխում կատարելու և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 3, 4, 5, 9 և 9.1 հավելվածներում կատարել փոփոխություններ և լրացումներ` համաձայն NN 1, 2, 3, 4 և 5 հավելվածների։ 
2. Հայաստանի Հանրապետության և Վերակառուցման և Զարգացման Եվրոպական Բանկի միջև 2016 թվականի ապրիլի 5-ին ստորագրված «Կոտայքի և Գեղարքունիքի կոշտ թափոնների կառավարման ծրագիր» վարկային համաձայնագրի շրջանակներում  նախատեսված աշխատանքների բնականոն ընթացքն ապահովելու նպատակով տեխնիկական հսկողության, Բնապահպանական և սոցիալական հսկողության, Երկրաբանական հսկողության և Առողջապահական և աշխատանքի անվտանգության հսկողության ծառայությունների ձեռքբերման համար խորհրդատվական ընկերությունների ներգրավման համար ՀՀ տարածքային կառավարման և ենթակառուցվածքների նախարարությանը Հայաստանի Հանրապետության 2020 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել  63,499.4 հազ. դրամ, այդ թվում առաջին կիսամյակում՝ 12,699.9 հազ. դրամ և ինն ամսում՝ 44,449.6 հազ. դրամ (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):
3. Հայաստանի Հանրապետության տարածքային կառավարման և ենթակառուցվածքների նախարարին՝ սույն որոշման 2-րդ կետում նշված գումարը Հայաստանի տարածքային զարգացման հիմնադրամին տրամադրել նվիրաբերության պայմանագրի հիման վրա։
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:









ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ



1. Իրավական ակտի անհրաժեշտությունը (նպատակը).
Նախագծի ընդունման անհրաժեշտությունը պայմանավորված է Հայաստանի Հանրապետության և Վերակառուցման և Զարգացման Եվրոպական Բանկի (այսուհետ՝ Բանկ միջև 2016 թվականի ապրիլի 5-ին ստորագրված «Կոտայքի և Գեղարքունիքի կոշտ թափոնների կառավարման ծրագիր» (այսուհետ՝ Ծրագիր) վարկային համաձայնագրով նախատեսված Հրազդան համայնքում սանիտարական աղբավայրի և Ակունք ու Մարտունի համայնքներում փոխաբեռնման կայանների կառուցման աշխատանքների ապահովմամբ: 

2.  Ընթացիկ իրավիճակը և խնդիրները`  

Ծրագրի շրջանակներում նախատեսվում է ՀՀ օրենսդրությամբ սահմանված աղբահանության սակագների շրջանակներում բարելավել երկու մարզերի բնակչության համար աղբահանության սպասարկման որակը և կառուցել  տարածաշրջանում առաջին սանիտարական աղբավայր։ 
2016 թվականի հուլիսի 1-ին ՀՀ տարածքային կառավարման և զարգացման նախարարության և Բանկի միջև կնքվել է «Ծրագրի իրականացման աջակցության»  դրամաշնորհային համաձայնագիրը։ Բանկի ընթացակարգով ընտրված ավստրիական «Հիդրոինժեներինգ» ընկերության հետ 2016 թվականի հուլիսի 1-ին կնքվել է խորհրդատվական ծառայությունների մատուցման պայմանագիր (պայմանագրի արժեքը՝ 849,000 եվրո և գործողության ժամկետը՝ մինչև 2019 թվականի հունիսի 30-ը)։
Հաշվի առնելով խորհրդատվական ընկերության կողմից մատուցված ոչ բավարար ու լիարժեք ծառայությունները, պայմանագրի երկարացում չի կատարվել և որոշում է կայացվել ընտրել նոր խորհրդատվական ընկերություն: 
Հարկ է նշել, որ ավստրիական ընկերությանը 2017 թվականից մինչև 2019 թվականը կատարված աշծատանքների համար վճարվել է 563 571 եվրո /խորհրդատուները ներկայացրել են աղբավայրի և երկու փոխաբեռնման կայանների կառուցման նախագծանախահաշվային փաթեթները և մրցութային փաթեթը/: Այսինքն  մնացորդը կազմել է 285 429 եվրո: 
Բանկի հետ քննարկման արդյունքներով, բանկը առաջարկել էր դրամաշնորհային լրացուցիչ գումարներ  տրամադրել նոր խորհրդատուի համար և առաջարկել էր նոր խորհրդատվական ընկերության ծառայությունների համար  տեխնիկական առաջադրանքը կազմել 800,000 եվրոին համարժեք:  2019 թվականի սեպտեմբերի 3-ին  հայտարարվել է նոր խորհրդատուի ներգրավման մրցույթ, որը հրապարակվել է բանկի, նախարարության և ՀՏԶՀ-ի պաշտոնական կայքերում։ Մրցութային հայտերի ներկայացման վերջնաժամկետ էր սահմանվել 2019 թվականի հոկտեմբերի 17-ը:  Սակայն, բանկի 2019 թվականի հոկտեմբերի 11-ի գրությամբ տեղեկացվել է, որ խորհրդատվական ծառայությունների համար նախատեսված դրամաշնորհային միջոցները հասանելի չեն և մրցույթը չեղարկվել է։ 
Նոր խորհդատուի ֆինանսավորման համար (ստորև տես խորհրդատվական ծառայությունների ցանկը) Բանկը ոչ միայն նոր միջոցներ չի տրամադրում, այլև հրաժարվում է նախորդ խորհդրատվական ծառայությունների պայմանագրի խզումից հետո մնացած միջոցները տրամադրել։ Նախորդող վեց ամիսների ընթացքում (2019թ. օգոստոսից առ այսօր) Բանկի հետ բանակցությունները արդյունք չեն տվել, թեև Նախարարության կողմից բազմիցս լրամշակվել է նոր խորհրդատուի տեխնիկական առաջադրանքը` համապատասխանեցնելով երևան եկած նոր հանգամանքներին։ Խորհրդատուի կողմից որոշ գործառույթների հանմամբ կամ ավելացմամբ տեխնիկական աջակցության համար անհրաժեշտ գումարը տատանվում է 450-800 հազար եվրոյի շրջանակներում։ 
Հաշվի առնելով, որ Հրազդան համայնքի տարածքում սանիտարական աղբավայրի, ինչպես նաև Ակունք և Մարտունի համայնքներում փոխաբեռնման կայանների կառուցման համար շինարարական կազմակերպության ընտրության միջազգային մրցույթը կայացել է /հայտարարվել էր 2019 թվականի նոյեմբերի 20-ին, իսկ հայտերի ընդունման վերջնաժամկետ րէ սահմանվել 2020 թվականի  հունվարի 20-ը/ և այժմ ընթանում է մրցութային փաթեթների գնահատման փուլը, որի արդյունքներով ս.թ. մայիս ամսին նախատեսվում է հաղթող կապալառուի հետ կնքել շինարարական աշխատանքների իրականացման պայմանգիրը: 
Սակայն առանց տեխնիկական, բնապահպանական, սոցիալական և երկրաբանական  հսկողության, այսինքն խորհրդատուի, Բանկը ոչ միայն կանխավճար չի տրամադրի ընտրված շինարարական կազմակերպությանը (կոնսորցիումին), այլև ընտրված կազմակերպության հետ պայմանագիր չի կարող կնքվել։


[bookmark: _GoBack]ՑԱՆԿ
Խորհրդատվական ծառայությունների 


	 
	 
	 գործակից
	Եվրո 
	ՀՀ դրամ 

	 
	Շինարարության  արժեք *
	  
	    6,194,225.00 
	3,290,124,551

	 
	 **
	 
	 
	 

	 
	Տեխնիկական հսկողություն 
	1%
	          61.942.25 
	32,901,246

	 
	Բնապահպանական և սոցիալական հսկողություն 
	0.33%
	          18.582.68 
	10,857,411

	 
	Երկրաբանական հսկողություն 
	0.3%
	          18.582.68 
	9,870,374

	 
	Առողջապահական և աշխատանքի անվտանգության հսկողություն 
	0.3%
	          18.582.68 
	9,870,374

	 
	ԸՆԴԱՄԵՆԸ
	 
	       117.690.28 
	63,499,404





*Սանիտարական աղբավայրի և երկու փոխաբեռնման կայանների շինարարության արժեքը ըստ նախագծանախահաշվային փաստաթղթերի կազմում է 6,194.225 եվրո :
**ՎԶԵԲ-Ի կողմից սահմանված պահանջների համաձայն՝ շինարարության ընթացքում անհրաժեշտ է ներգրավվել բնապահպանական և սոցիալական, երկրաբանական, առողջապահական և աշխատանքի անվտանգության համապատասխան որակավորմամբ փորձագետների:





3. Կարգավորման նպատակը և բնույթը
2020 թվականի գարնանը մրցույթի արդյունքում հաղթող ընկերություն ճանաչելու դեպքում աղբավայրի և փոխաբեռնման կայանների շինարարական աշխատանքները սկսելու համար անհրաժեշտ նախապայման է տեխնիկական, բնապահպանական, սոցիալական և երկրաբանական հսկողություն իրականացնող խորհրդատուի առկայությունը: 
Ծրագրի բնականոն ընթացքն ապահովելու նպատակով առաջարկվում է պետական բյուջեի միջոցների հաշվին ներգրավել տեղացի խորհրդատուների և ՀՀ օրենսդրությամբ սահմանված կարգով ընտրել տեղական խորհրդատվական ընկերություններ՝ խստիվ պահպանելով Բանկի կողմից տեխնիկական հսկողությունն իրականացնողին ներկայացված պահանջները։ 
Միաժամանակ, Բանկը առաջարկել է առաջիկա ամիսներին տեխնիկական աջակցության նպատակով ֆինանսավորում գտնել (ֆինանսական միջոցների առկայությունից մինչև խորհրդատուի հետ պայմանագիր կնքելը տևում է 6 ամիս)` ներգրավելով միջազգային խորհրդատուի /աղբահանության սխեմաների կազմման, ինստիտուցիոնալ և ծրագրի շրջանակներում ստեղծված ընկերությանն աջակցելու համար նախատեսված ծառայությունների համար:  
Հաշվի առնելով վերոգրյալը, առաջարկվում է ՀՀ  2020   թվականի  պետական բյուջեում ներառված «Օտարերկրյա պետությունների և միջազգային կազմակերպությունների  աջակցությամբ իրականացվող դրամաշնորհային ծրագրերի և միջոցառումների» ծախսերով «Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման խորհրդատվության համար» դրամաշնորհային  ծրագիր»  միջոցառման համաֆինանսավորման համար նախատեսված  63,739,2 հազար դրամ գումարից 63,499,4 հազար դրամ  միջոցներն ուղղել խորհրդատվական ծառայությունների /տեղական/ մատուցման համար վճարումների կատարմանը:
Այդ կապակցությամբ առաջարկվում է «ՀՀ 2020 թվականի պետական բյուջեի մասին» Հայաստանի Հանրապետության օրենքում համապատասխան վերաբաշխում կատարել և համապատասխան փոփոխություններ կատարել ՀՀ կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման հավելվածներում: 
Հարկ է նշել, որ Բանկի կողմից սահմանված պահանջների համաձայն՝ շինարարության ընթացքում անհրաժեշտ է ներգրավվել բնապահպանական և սոցիալական, երկրաբանական, առողջապահական և աշխատանքի անվտանգության համապատասխան որակավորմամբ փորձագետների և աշխատանքները պետք է իրականացվեն Բանկի կողմից սահմանված գործընթացներին համաձայն: 
   Հիմք ընդունելով բանկի կողմից սահմանված պահանջները և սանիտարական աղբավայրի ու երկու փոխաբեռնման կայանների շինարարության արժեքը /ըստ նախագծանախահաշվային փաստաթղթերի  կազմում է 6,194,225 եվրո կամ 3,290 մլրդ ՀՀ դրամ/, առաջարկվում է տեխնիկական հսկողության ծառայությունների վճարման համար հաշվարկել ՀՀ օրենսդրությամբ սահամանված կարգով՝ շինարարական աշխատանքների  ընդհանուր գումարի 1 տոկոսի չափով, բնապահպանական և սոցիալական ծառայությունների վճարման համար՝ 0.33 տոկոս, իսկ երկրաբանական ու առողջապահական և աշխատանքի անվտանգության ծառայությունների վճարման համար՝  յուրաքանչյուրը 0.3 տոկոսի չափով: 
Ընդ որում, հաշվի առնելով ծրագրի իրականացման հրատապությունը՝ վարկային միջոցների օգտագործման համար սահմանված ժամկետների տեսանկյունից, ՀՀ բյուջեով նախատեսված կապիտալ ծրագրերի կատարողականի ապահովման տեսանկյունից և այն փաստը, որ աղբավայրի շինարարությունը կտևի առնվազն 1,5-ից 2 տարի՝ պայմանավորված գեոմեմբրանայի տեղադրման համար կլիմայական անհրաժեշտ բարենպաստ /ոչ ցուրտ, ոչ շոգ և ոչ խոնավ/ պայմաններով, նախագծով առաջարկվում է խորհրդատվական ծառայությունների ընտրության մրցութային գործընթացը կազմակերպել ՀՀ օրենսդրությամբ սահմանված կարգով  մեկ անձից գնումներ կատարելու ձևով, որպեսզի հնարավոր լինի մայիս –հունիս ամիսներին սկսել շինարարական աշխատանքները: 


4.   Ակնկալվող արդյունքը` 
Որոշման նախագծի ընդունմամբ ակնկալվում է ապահովել Հայաստանի Հանրապետության և Վերակառուցման և Զարգացման Եվրոպական Բանկի (այսուհետ՝ Բանկ միջև 2016 թվականի ապրիլի 5-ին ստորագրված «Կոտայքի և Գեղարքունիքի կոշտ թափոնների կառավարման ծրագիր» (այսուհետ՝ Ծրագիր) վարկային համաձայնագրով նախատեսված Հրազդան համայնքում սանիտարական աղբավայրի և Ակունք ու Մարտունի համայնքներում փոխաբեռնման կայանների կառուցման աշխատանքները: 

5.  Նախագծի մշակման գործընթացում ներգրավված ինստիտուտները`  

    Որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


 ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում։


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ


   ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացում և նվազեցում  չի նախատեսվում: 
